Хавсралт №2
СЭЗДС-ИЙН ДОКТОРЫН  СУРГАЛТ ЯВУУЛАХ ЖУРАМ
Нэг.	Нийтлэг үндэслэл
1.1 Энэхүү журмын зорилго нь СЭЗДС-д докторын сургалт эрхлэхтэй холбоотой харилцааг зохицуулахад оршино.
1.2 СЭЗДС-ийн докторын сургалтын агуулга нь суралцагчдад эдийн засаг, бизнес, менежментийн шинжлэх ухааны олон талт мэдлэгийг олгож, бизнесийн талбарт мэргэжлийн өндөр түвшинд манлайлан ажиллаж,  шинжлэх ухааны үндэслэлтэйгээр эрдэм шинжилгээ, судалгааны ажил гүйцэтгэх мэдлэг, чадвар, дадал эзэмшсэн бие хүнийг төлөвшүүлэхэд оршино .
1.3 Энэхүү журам нь Дээд боловсролын тухай хуулийн 4.3, 6.2, 10.5 зүйл/заалтууд, "Магистр, докторын сургалт эрхлэхэд баримтлах нийтлэг журам" (БСШУ-ы сайдын 2007/187 тоот тушаал) болон бусад холбогдох хууль, эрхзүйн актын хүрээнд үйлчилнэ.
Хоёр. Сургалтын зохион байгуулалт
2.1 Докторын сургалтыг хариуцсан удирдлагын нэгж нь СЭЗДС-ийн ЭШСДАлба байна.
2.2 Энэхүү журмын 2.1-д дурдсан нэгж нь тус сургуулийн эрхлэн явуулах докторын сургалтыг нэгдсэн удирдлагаар хангах, сургалтын үйл ажиллагаанд хяналт тавих, докторын зэрэг хамгаалах зөвлөл байгуулах ажлыг зохион байгуулах, холбогдох мэдээллийн сан бүрдүүлэх үүрэгтэй.
2.3 Докторын зэргийн сургалтад хичээл заах багш нарын цагийн хөлсийг “СЭЗДС-ийн багшийн хөдөлмөр, түүнийг үнэлэх дүгнэх журам”-ын 7.1.7-7.1.9 дүгээр заалтуудад үндэслэн олгоно.
2.4 Докторын сургалтыг тус сургуулийн мэргэжлийн тэнхимүүд болон ЭШСДА хариуцаж зохион байгуулна.
Гурав. Багш
3.1 Докторын сургалтад хичээл заах багш нар тухайн чиглэлийн докторын зэрэгтэй байх шаардлагатай.
3.2 Докторын сургалтад оролцох багш нарт  судалгаа шинжилгээний ажил эрхэлдэг байх шаардлага тавина. 
Дөрөв. Докторантын удирдагч
4.1 СЭЗДС–нь докторантын элссэн улиралд багтаан суралцагч тус бүрт эрдэм шинжилгээний ажлын удирдагч (Цаашид “удирдагч” гэнэ) томилно.  
4.2 Докторын зэрэг горилсон бүтээл (Цаашид “диссертаци” гэнэ)-ийн сэдвийн онцлогийг харгалзан хамтран удирдагч томилж болно.
4.3 Удирдагч, зөвлөх нь өөр их дээд сургууль, эрдэм шинжилгээний байгууллагын ажилтан, салбарын эрдэмтэн байж болно. Энэ тохиолдолд тухайн салбар, чиглэлийн хувьд удирдагчаар ажиллах тус сургуулийн үндсэн багш ба гадны байгууллагын томилогдон ажиллаж буй хүний тооны харьцаа 1:2-оос багагүй байна. /БСШУСайдын 2007 оны 12 дугаар сарын 4-ний өдрийн 459 дүгээр тушаалаар өөрчлөлт орсон/
4.4 Удирдагч нь диссертацын сэдэв тодорхойлох, докторантын судалгааны ажлын төлөвлөгөө боловсруулах, судалгааны ажил хийх болон диссертац бичих явцад тодорхой хуваариар мэргэжлийн зөвлөгөө өгч, хяналт тавих, ажлын агуулгыг хэсэг бүрээр болон бүхэлд нь дүгнэх, удирдсан диссертацыг хамгаалалтад оруулах зөвшөөрөл өгөх, эрдэм шинжилгээний болон судалгааны семинар зохион байгуулж суралцагч уг семинарт судалгааны ажлынхаа үр дүнг илтгэн хэлэлцүүлж байх нөхцлийг бүрдүүлэх үүрэгтэй. 
4.5 Удирдагч нь докторын зэрэгтэй, тухайн чиглэлээр 5-аас цөөнгүй жил дээд боловсролын байгууллагад багшилсан буюу эрдэм шинжилгээний ажил эрхэлсэн, сүүлийн 3 жилд 1-ээс цөөнгүй ганц сэдэвт зохиол буюу эрдэм шинжилгээний бүтээл хэвлүүлсэн байх шаардлагатай.
4.6  Нэг удирдагчийн удирдах докторантын тоо 3-аас илүүгүй байвал зохино. Диссертаци удирдах нь багшийн ажлын үндсэн ачаалалд тооцогдоно.
4.7 Докторантыг элсүүлсэн захирлын тушаал гарсны дараа түүний судалгааны ажлын чиглэлтэй холбоотойгоор мэргэжлийн сургалт, судалгааны ажлыг удирдах удирдагчийг оролцуулан гурван эрдэмтний бүрэлдэхүүнтэй зөвлөх профессоруудыг (зөвлөх комисс) сургуулийн захирлын тушаалаар томилно. 
Тав. Номын сан, мэдээллийн бааз
5.1 Сургуулийн номын сан нь докторын сургалт явуулж буй чиглэлүүдээр мэргэжлийн сэтгүүл захиалдаг, интернетэд холбогдсон, докторын сургалтын чиглэл бүрд хүрэлцэхүйц хэмжээний ном, сурах бичигтэй, байхаас гадна, мэргэжлийн сэтгүүл, номзүйн лавлагаа, нэг сэдэвт зохиол,  эрдэм шинжилгээний цувралын сантай байна.
5.2  Номын сангийн чанарыг уншигчдад хүргэсэн мэдээллийн цар хүрээ, уг мэдээллийг шинжлэх ухааны түвшин, шинжлэх ухааны олон салбарыг төлөөлж чадахуйц, эх сурвалж болж буй байдал, ном хэвлэлийн шинэлэг байдал, зэрэг хүчин зүйлээр тодорхойлно.
5.3  Номын сан нь докторантуудад зориулсан уншлагын танхимтай байх ёстой.
5.4  Докторантыг интернет байнга ашиглах боломжоор хангана.
5.5  Сургууль  жилд 1-ээс доошгүй удаа хэвлэдэг өөрийн эрдэм шинжилгээний сэтгүүлтэй байна.
Зургаа. Докторантурын элсэлт
6.1 Докторантурт элсэх хүн магистрын зэрэгтэй байна. 
6.2 Иргэн  өмнө эзэмшсэн мэргэжил буюу магистрын зэрэг хамгаалсан чиглэлээс өөр чиглэлээр дараагийн шатны докторын зэргийн сургалтад хамрагдах бол сургалтын агуулгын залгамж чанарыг хангахад  шаардагдах зөрүү хичээлийг нөхөн үзнэ. Ийнхүү үзсэн хичээлийг докторын зэрэг олгох сургалтын  үндсэн хичээлд хамааруулахгүй.
6.3 Элсэгчдээс мэргэжлийн болон англи (орос) хэлний уралдаант шалгалт авч шалгаруулна. 
6.4  Элсэлтийг хичээлийн жилд нэг удаа зохион байгуулна. 
6.5 Элсүүлэх мэргэжлийн чиглэл, хүний тоо, сургалтын төлбөрийн хэмжээг элсэлтийн шалгалт эхлэхээс нэг сарын өмнө хэвлэл, мэдээллийн хэрэгслээр нийтэд зарлана. 
6.6 Докторантурт элсэх хүмүүс дараахи материалыг бүрдүүлнэ.  Үүнд: 
- иргэний үнэмлэх
- өргөдөл (загварын дагуу)
- баклаврын болон магистрын дипломын баталгаажуулсан хуулбар /эхтэй нь тулгаж   үзнэ/
- мэргэжлийн болон хувийн чадварыг үнэлж чадах холбогдох эрдэмтэн, байгууллага, удирдах 2-оос доошгүй хүний тодорхойлолт
- судалгааны ажлын агуулга, чиглэл, зорилгоо тодорхойлж бичсэн товч реферат (5 хуудас)
- анкет буюу CV (олон улсын стандартаар)
      - бүтээлийн жагсаалт	
      - зураг 2 ширхэг(3х4)
      - байгууллага сургалтын төлбөрийг төлөх бол баталгаа бичиг
      - бүртгэлийн хураамж зэрэг болно
6.7. Гадаадын иргэнийг суралцуулахтай холбоотой нэмэлт заалт
6.7.1 Гадаадын суралцагч монгол хэлээр сургалтад хамрагдах шаардлагыг хангасан байна. Засгийн газар   хоорондын хэлэлцээрийн дагуу суралцуулахад хэлэлцээрт заасан нөхцлийг баримтална.
6.7.2 Монгол улсад мөрдөгдөж байгаа докторын сургалтад элсэгчдэд тавигдах боловсролын агуулгын түвшинд дүйх боловсрол эзэмшсэн байх, зохих бүтээлтэй байх гэсэн болзлуудыг хангасан байна.
6.7.3 Гадаадын иргэд бүртгүүлэхдээ энэ журмын 6.6-д зааснаас гадна дараах бичиг баримтыг бүрдүүлнэ. Үүнд:
- эрүүл мэндийн тодорхойлолт
- паспорт ба паспортын хуулбар
-Засгийн газрын гэрээгээр суралцах бол боловсролын асуудал эрхэлсэн төрийн захиргааны төв байгууллагын албан бичиг
6.7.4 Гадаадын докторантын сургалтын төлбөрийг тусгайлан тогтооно.
6.7.5 Элсэлтийн зохих болзол хангасан хүмүүсийг докторантаар суралцуулах тухай захирлын тушаал гарснаар сургуульд элссэнд тооцно. Тушаалд сургалтын чиглэл, сургах хэлбэрийг тодорхой заасан байна.
6.7.6 Докторант элсүүлэх ажлыг хичээлийн улирал эхлэхээс 10-аас доошгүй хоногийн өмнө дуусгасан байхаар зохион байгуулна. 
6.7.7 Докторант суралцах улирал бүрийн эхний 7 хоногт багтаан сургалтын төлбөрөө төлөх үүрэгтэй ба төлбөр төлсний дараа элсүүлэх болон анги дэвшүүлэх тухай тушаал гаргана. 
Долоо. Докторантын төгсөлт,  шилжилт хөдөлгөөн
7.1.Докторантын төгсөлт, чөлөө олгох, сургуулиас хасах
7.1.1 Докторант сургалтын явцад бүх багц цагаас сургалтын хугацаандаа цуглуулсан, голч дүн 3.0 ба түүнээс дээш үнэлгээ авсан,  судалгааны ажлын 50 хүртэл хувийг гүйцэтгэсэн тохиолдолд СЭЗДС-ийн захирлын тушаалаар танхимын сургалт дүүргэсэн тухай гэрчилгээ олгоно. Энэхүү гэрчилгээ авснаас хойш 3 жил хүчинтэй байх бөгөөд энэ хугацаанд докторант эрдэм шинжилгээний багц цагаа гүйцээн диссертацаа бичиж хамгаалах эрхтэй. 
7.1.2 СЭЗДС-ийн докторант нь хүндэтгэх шалтгаанаар суралцах боломжгүй болсон тохиолдолд сургалтаас 1 жилийн чөлөө олгох ба чөлөөг нэг удаа сунгаж болно.
7.1.3 Докторант албан ёсоор мэдэгдэлгүйгээр 1 улирал сургалтаас хөндийрсэн, тушаалд заасан хугацаанд чөлөөнөөс ирж үргэлжлүүлэн суралцаагүй, тэнхимийн аттестачлалд ороогүй, сургалтын төлбөрөө төлөөгүй, нормативт хугацаанаас хойш сунгасан 2 жилийн дотор диссертацаа хамгаалаагүй зэрэг аль нэг болзлыг хангасан тохиолдолд түүнийг сургуулиас хасах тушаал гаргана.
7.2. Докторантын шилжилт
7.2.1 Багц цагийг нь хүлээн зөвшөөрөхүйц бусад их сургуульд амжилттай суралцаж байсан докторантыг  мэргэжлийн тэнхим зөвшөөрвөл шилжүүлэн авч сургаж болно. 
7.2.2 Шилжин ирсэн докторантын бусад сургуульд судалсан хичээлээс дүйцүүлэн тооцож болох багц цагийн хэмжээ 20 багц цагаас ихгүй байна. /БСШУСайдын 2007 оны 12 дугаар сарын 4-ний өдрийн 459 дүгээр тушаалаар өөрчлөлт орсон/
7.2.3 СЭЗДС-ийн докторантурт шилжин суралцах хүсэлтээ албан ёсоор тавьсан докторант дараах материалыг бүрдүүлсэн байна. Үүнд:
- анкет буюу CV олон улсын стандартаар
            - өргөдөл (загварын дагуу)
            - иргэний үнэмлэх (хуулбар)
-суралцаж буй сургуулийн докторантаар баталсан албан ёсны шийдвэрийн хуулбар (сургуулийн тэмдгийг дахин дарсан байна)
- СЭЗДС-ийн докторантурт шилжүүлэн суралцахыг зөвшөөрсөн тухайн сургуулийн албан бичиг
-сурлагын тодорхойлолт (судалсан хичээлийн нэр, багц цаг, шалгалтын дүн эсвэл сурлагын дэвтрийн хуулбар, холбогдох албан тушаалтны гарын үсэгтэй сургуулийн албан бичиг)
Найм.  Сургалтын төлбөр
8.1 Докторын сургалтын төлбөрийн хэмжээг СЭЗДС-ийн Санхүүгийн албаны саналыг үндэслэн Захиргааны зөвлөл жил бүр шинэчлэн тогтооно.
8.2 Төлбөрийг хичээлийн жилийн эхний 7 хоногийн дотор төлнө. Төлбөр төлсөн тохиолдолд элссэн болон анги дэвшсэн тухай тушаал гаргана. 
8.3 Дахин шалгалтын төлбөр 0.5 багц цагийн төлбөртэй тэнцэнэ. 
8.4 Докторант сурлага сахилгаар хасагдах болон хүсэлтээрээ чөлөөлөгдөх тохиолдолд захиалагч байгууллагаас төлсөн зардал нэхэгдэж буцаан төлөх асуудал гарвал уг зардлыг докторант өөрөө хариуцна. 
Ес. Сургалтын тэтгэлэг
9.1 СЭЗДС-ийн докторантурт суралцаж буй СЭЗДС-ийн багшид сургалтын төлбөрийг 30 хүртэл хувиар хөнгөлөлнө.
9.2 Докторантурт амжилттай суралцаж, докторын зэрэг хамгаалсан СЭЗДС-ийн багшид сургалтын нийт төлбөрийн хэмжээгээр тэтгэлэг олгоно.
9.3 СЭЗДС-ийн докторантурт амжилттай суралцаж, докторын зэргээ хамгаалсан төгсөгчдөд сургалтын нийт төлбөрийн 50 хүртэл хувиар тэтгэлэг олгоно
Арав. Хичээлийн жил, улирал, сургалтын хугацаа
10.1  Докторын сургалтын хичээлийн жил 15-аас доошгүй долоо хоног бүхий хоёр улирлаас тогтоно. 
10.2  Өдрийн хөтөлбөрөөр суралцагч (бүрэн ачаалалтай суралцагч)-ийн нэг улирлын ачаалал  9-12 багц цаг байна. 
10.3  Тэнхимийн зөвшөөрлийг үндэслэн докторант авъяас чадвар, бэлтгэлээсээ хамааран нэг улиралд 3 хүртэл багц цагийн хичээл нэмж үзэж болно.  
10.4   Докторын сургалтын норматив хугацаа өдрийн хөтөлбөрөөр 3 жил байна.
10.5  Диссертацаа судалгааны ажлын төлөвлөгөөнд заасан норматив хугацаанд гүйцэтгэж өргөн бариагүй болон диссертацаа хамгаалж амжаагүй докторантын суралцах хугацааг 2 хүртэл жилээр сунгаж болно. Ийнхүү сунгасан хугацаанд сургалтаа дүүргэхгүй байх нь суралцагчийг сургуулиас хасах үндэслэл болно. 





Арван нэг.  Мэдлэг, чадварын үнэлгээ
11.1   Докторантын мэдлэг, чадвар, дадлыг үнэлэхдээ A, B, C, D, F гэсэн үсгэн дүн, 4, 3, 2, 1, 0 гэсэн тоон дүн болон процентон дүн хэрэглэнэ. Үсгэн, процентон болон  тоо (оноо)-н дүнгүүдийг дараах жишгээр нэгээс нөгөөд шилжүүлнэ.

Стандарт үнэлгээний хөрвүүлэх хүснэгт
	№
	Үнэлэх оноо
	Стандарт үнэлгээ

	
	
	Үсгэн 
	Үсгэн үнэлгээнд харгалзах оноо

	1
	96 -100
	       А
	4.0

	2
	90 - 95
	       А-
	3.7

	3
	87 - 89
	       В+
	3.4

	4
	84 - 86
	       B
	3.0

	5
	80 - 83
	       B-
	2.7

	6
	77 - 79
	       С+
	2.4

	7
	74 - 76
	       C
	2.0

	8
	70 - 73
	       C-
	1.7

	9
	67 - 69
	       D+
	1.3

	10
	64 - 66
	       D
	1.0

	11
	60- 63
	       D-
	0.7

	12
	0 - 59
	       F
	0.0



11.2 Докторант тухайн хичээлээр бүрэн үнэлүүлэх боломжгүй болох, шалгалтанд орохгүй байх хүндэтгэх шалтгаан гарсан бол улирлын шалгалт эхлэхээс 7-оос доошгүй хоногийн өмнө ЭШСДАлбанд өргөдөл гаргаж шийдвэр гаргуулсан тохиолдолд явцын дүнг тооцож, шалгалтыг нөхөн өгч болно.
11.3  Хүндэтгэх бус шалтгаанаар шалгалтанд ороогүй тохиолдолд улирлын шалгалтын оноог “0” гэж тооцно.
11.4  Улиралд 2 хүртэл хичээлд хангалтгүй үнэлгээ авсан докторант дахин шалгалтыг өгөх бөгөөд дахин амжилтгүй өгсөн тохиолдолд уг хичээлүүдийг дахин судална.
Арван  хоёр.  Агуулга, сургалтын төлөвлөгөө, хичээлийн хөтөлбөр
12.1  СЭЗДС-д мөрдөх докторын үлгэрчилсэн сургалтын төлөвлөгөөг сургалтын чиглэл бүрээр Боловсролын асуудал эрхэлсэн төрийн захиргааны төв байгууллагын зөвшөөрлийг үндэслэн СЭЗДС-ийн захирал батлана
12.2  Докторын сургалтын төлөвлөгөө нь БСШУЯамны баталсан үлгэрчилсэн журам болон СЭЗДС-ийн хэмжээнд тогтсон нийтлэг шаардлагыг хангасан судалгааны арга зүй болон суурь ухааны хичээл, мэргэжлийн хичээл, мэргэшүүлэх хичээл болон эрдэм шинжилгээ судалгааны ажил гэсэн хэсгүүдээс тогтоно. 
12.3  Докторын сургалтаар 60-аас доошгүй багц цаг судлах ба үүнээс судалгааны ажил 6 багц, диссертац 12 багц цагийн багтаамжтай байна.   
12.4  Докторын сургалтын нэг улирал 15-аас доошгүй долоо хоног үргэлжлэнэ. 42 багц цагийн хичээл үзэж, семинарт оролцоно. Докторын сургалтын төлөвлөгөө дараах ерөнхий жишиг бүтэцтэй байна.

	№
	КОД
	ХИЧЭЭЛИЙН  НЭР
	Багц цаг
	Улирал

	
	
	
	
	

	1. СУДАЛГААНЫ АРГАЗҮЙ БА СУУРЬ УХААНЫ ХИЧЭЭЛҮҮД  
	9
	 

	1
	SRM811
	Шинжлэх ухааны судалгааны арга зүй
	3
	II

	2
	ECN811
	Судалгааны тоон шинжилгээний аргууд
	3
	II

	3
	LAW811
	Эрхзүйн философи
	3
	I

	2. МЭРГЭЖЛИЙН ХИЧЭЭЛҮҮД   
	11
	 

	1
	ECN 821
	Менежмент болон эдийн засгийн ухааны онолын шинэ хандлагууд
	2
	I

	2
	ECN822
	Монголын эдийн засаг
	3
	I

	3
	ECN823
	Шийдвэр гаргалтын тоон шинжилгээний аргууд
	3
	III

	4
	MGM821
	Корпорацийн стратеги ба эдийн засгийн бодлого
	3
	II

	3.  БИЗНЕСИЙН МЕНЕЖМЕНТИЙН МЭРГЭШҮҮЛЭХ ХИЧЭЭЛҮҮД 
	22
	III, IV

	4. СУДАЛГААНЫ АЖИЛ БА ДИССЕРТАЦ
	18
	

	1
	Судалгааны ажил:
	6
	 

	2
	Диссертац:
	12
	 

	НИЙТ багц цаг
	60
	 



Тайлбар: Мэргэжлийн гадаад хэлний хичээлээр судалгааны ажлын чиглэл, сэдэвтэй холбоотой өгүүллийг судалж монгол хэлэнд буулгах, өгүүллийг гадаад хэл рүү хөрвүүлэх, судалгааны ажлын чиглэл, сэдвийн дагуу гадаад хэл дээр илтгэл тавьж үнэлгээ авсан байна. Шинжлэх ухааны судалгааны арга зүйн хичээлээр мэргэжлийн тодорхой судалгааны аргуудыг ахисан түвшинд үзэх ба энэ хичээлд салбар шинжлэх ухааны философийн асуудлыг багтаана. Хичээл бүр дээр өөрийн судалгааны ажлынхаа сэдвийн дагуу уг хичээлийн агуулгатай холбон реферат бичнэ.
12.5  Хичээлүүдийг тодорхой хөтөлбөрийн дагуу хэд хэдэн багш хамтран зааж болно. 
12.6  Докторантын судалгааны ажлын чиглэлээс хамааран мэргэшүүлэх хичээлээс нэг болон түүнээс дээш хичээл сонгон суралцана. Хөтөлбөрт заагдсан сонгон суралцах хичээлүүдийн жагсаалтад ороогүй, судалгааны ажлын сэдвээс хамаарсан онцгой шинэ чиглэлийн хичээл судлах шаардлагатай тохиолдолд нэмэлтээр үзэж  болно.  Энэхүү онцгойлон судлахыг хүсч буй нэмэлт хичээлийг тухайн чиглэлийн бусад их дээд сургуулийн сургалтын албатай хамтран ажиллах замаар судлуулж болно. Энэ тохиолдолд багцийн төлбөрийг тухайн их дээд сургуульд СЭЗДСургуулиас шилжүүлэн төлбөрийг хийх замаар зохион байгуулна.
12.7  Сүүлийн улиралд 2 удаа "Хөгжлийн семинар" зохион байгуулах бөгөөд энэ семинар дээр шинжлэх ухааны хөгжил, онолын шинэ хандлага, өөрийн судалгааны ажилтай холбоотой хөгжлийн асуудлаар илтгэл тавьж, хэлэлцүүлнэ.  
12.8  Судалгааны ажлын 6  багц цагийг эрдэм шинжилгээний хурал,  семинарт илтгэл тавих, мэргэжлийн сэтгүүлд эрдэм шинжилгээний өгүүлэл хэвлүүлэх зэргээр бүрдүүлнэ. Үүнд:
	Эрдэм шинжилгээний хуралд илтгэл тавьж хурлын бүрэн эмхтгэлд өгүүлэл хэвлүүлэх 
	1 өгүүлэлд
	2  багц цаг

	Мэргэжлийн сэтгүүлд эрдэм шинжилгээний өгүүлэл хэвлүүлэх
	1 өгүүлэлд
	2  багц цаг

	Гадаадад, хурлын бүрэн илтгэлийн эмхэтгэлд илтгэл хэвлэгдэх 
	1өгүүлэлд
	3 багц цаг

	Гадаадад мэргэжлийн сэтгүүлд эрдэм шинжилгээний өгүүлэл хэвлүүлэх 
	1өгүүлэлд
	4 багц цаг


12.9  Энэхүү дүрмийн 12.4-д дурьдсан үлгэрчилсэн сургалтын төлөвлөгөөг үндэслэн докторант нь сургалтын хугацаанд сургалт судалгааны ажлын төлөвлөгөөгөө удирдагч болон зөвлөх профессоруудтайгаа зөвлөлдөн жил бүр хийх бөгөөд дараах горимыг  баримталж боловсруулна. 
12.9.1 Эхний хичээлийн жил суралцагч бүр судалгааны арга зүй, мэргэжлийн хичээлүүдийг үзэж судлах бөгөөд сургалтын явцад удирдагч, зөвлөх профессоруудтайгаа зөвшилцөн судалгааны ажилтай холбоотой онолын бэлтгэлээ хангахын зэрэгцээ судалгааны асуудал, зорилгоо тодорхойлж, ном зүйн тойм судалгаа хийх, судалгааны ажлаа эрдэм шинжилгээний хуралд илтгэн, хэлэлцүүлж эхлэхэд чиглэсэн төлөвлөгөөг 3 бүлэгтэй боловсруулна. Үүнд:
Бүлэг 1.  Сургалт, семинар 
Бүлэг 2. Судалгаа /судалгааны ажлын төлөвлөгөөг дараах бүтэцтэйгээр боловсруулна.
Судалгааны ажлын чиглэл, сэдэв 
Судалгааны асуудал /өнөөгийн нөхцөл байдал, судлагдсан байдлын тойм, шийдэгдээгүй асуудал, сэдвийн хүрээнд судлах асуудал, сэдвийг судлах тулгамдсан хэрэгцээ, шаардлага/
Судалгааны асуултууд
Үндсэн ойлголт ухагдахуунууд
Тулгуур үзэл санаа буюу үзэл баримтлал
Шинэлэг тал
Судалгааны таамаглал
Судалгааны зорилго
Судалгааны зорилтууд
Судалгааны обьект
Хувьсагчид
Судалгааны ажлаар хийх ажлууд,  түүнд ашиглах арга зүй, мэдээллийн эх сурвалж
Судалгааны ажлаас гарах дүн, ач холбогдол
Бүтээл гарах хугацаа
Судалгааны төлөвлөгөө боловсруулахад ашигласан материалууд
Бүлэг 3.  Ажлын төлөвлөгөө/дээрх судалгааны ажлыг гүйцэтгэх, түүнийг хэлэлцүүлэх, хэвлэн нийтлэх,  зөвлөх болон бусад профессоруудын судалгааны семинарт оролцох, шалгалт өгөх зэрэг үйл ажиллагаатай холбоотой ажлын нарийвчилсан төлөвлөгөө /
12.9.2 Хоёрдох хичээлийн жилд сонгох  мэргэшүүлэх  хичээл,  хөгжлийн семинарт оролцох сэдэв, судалгааны ажлаа гүнзгийрүүлэх, эрдэм шинжилгээний хурал, семинарт хэлэлцүүлэн хэвлэн нийтлэх шаардлага хангасан эсэхийг албан ёсоор дүгнүүлж мэргэжлийн сэтгүүлд  1-ээс доошгүй өгүүлэл хэвлэн нийтлэх чиглэлээр ажиллах бөгөөд мэргэжлийн болон гадаад хэлний нэгдсэн шалгалтыг  өгнө. Хоёрдах хичээлийн  жилийн эхний төлөвлөгөөнд эдгээр агуулгыг багтаан 12.9.1-д заасан бүтэцтэйгээр / Бүлэг 1-3 / боловсруулж зөвлөх комиссийн хурлаар батлуулна.
12.10 Докторантын сургалт судалгааны ажлын түвшинг тогтоох зорилгоор хичээлийн жилийн эцэст харъяалах тэнхим нь сургалт-судалгааны ажлын төлөвлөгөөг биелүүлсэн эсэхийг үнэлж атестатчилна. Анги дэвшүүлэх шийдвэр нь тэнхимийн аттестатчилалын дүнг үндэслэнэ
12.11 Сургалтын төлөвлөгөөн дэх хичээл бүрийн хөтөлбөр нь уг хичээлийн зорилго, багтаамж, судлагдахуун, ашиглах сурах бичиг, ном зохиол, лавлах зэргийг заавал багтаасан байна. Сургуулийн хэмжээнд мөрдөгддөг загвар, бүтцийн дагуу хичээлийн хөтөлбөрийг боловсруулж, Мэргэжлийн тэнхимийн эрхлэгч болон Сургалт эрхэлсэн дэд захирлаар батлуулна. 
12.12  Мэргэжлийн тэнхимүүд докторантын сургалт-судалгааны ажлын түвшинг тогтоох аттестатчиллаа явуулах дэгээ гарган ЭШСД-ын асуудал эрхэлсэн захирлаар батлуулж мөрдөнө. 
Арван гурав. Гадаад хэлний болон нэгдсэн шалгалт
13.1  Докторант хичээлээр авах багц цагийг бүрдүүлсний дараа гадаад хэлний болон мэргэжил, мэргэших чиглэлээрх мэдлэг, диссертац бичихэд шаардлагатай бие даасан судалгаа явуулах чадварыг нотлох зорилго бүхий нэгдсэн шалгалтыг тус тус өгнө. Эдгээр шалгалтыг гурваас доошгүй хүний бүрэлдэхүүнтэй комисс зохион байгуулж авна.  
13.2  Мэргэжлийн нэгдсэн шалгалтад докторант хангалтгүй үнэлгээ авсан тохиолдолд 2 сарын дараа дахин нэг удаа өгөхийг зөвшөөрнө. 
13.3  Докторант гадаад хэлний шалгалтад хангалтгүй дүн авсан тохиолдолд 2-оос доошгүй багц цагийн хичээл судалж шалгалтаа дахин өгнө. Энэхүү сургалтын хугацаа болон багтаамж сургалтын норматив хугацаа, багтаамжид тооцогдохгүй.
Арван дөрөв.  Сэдэв, судалгааны ажлын төлөвлөгөө
14.1  Докторант мэргэжлийн нэгдсэн болон гадаад хэлний шалгалтаа амжилттай өгсний дараа диссертацын сэдэв, судалгаа хийх төлөвлөгөөгөө Боловсрол,Соёл шинжлэх ухаан сайдын 187 дугаар тушаалаар баталсан “Докторын зэрэг хамгаалуулах зөвлөлийн дүрэм”-ийн 3.3-д заасан зөвлөх комиссын хуралдаанаар заавал хэлэлцүүлнэ.
14.2   Судалгааны ажлын төлөвлөгөөнд дараах хэсгүүд багтана.
       - Сэдэв
       - Судалгааны ажлын төлөвлөгөө /12.9.1-ийн Бүлэг 2-т заасан бүтцээр/
-Ажлын төлөвлөгөө /докторант судалгааны ажлаа гүйцэтгэж дуусах,  хэлэлцүүлэх, дүгнүүлэх,  үр дүнг мэргэжлийн үнэлгээнд үндэслэн шилж сонгон хэвлэдэг эрдэм шинжилгээний бие даасан сэтгүүлд хэвлэн нийтлэх, диссертацаа бичиж зөвлөх комисст танилцуулах, урьдчилсан хамгаалалтад орох хугацааг төлөвлөнө. 
14.3  Диссертацын сэдэв, судалгааны ажлын төлөвлөгөөг зөвлөх комиссоор хэлэлцүүлж,   СЭЗДС-ийн Эрдмийн зөвлөлийн тогтоолоор батлана.
Арван тав. Диссертац
15.1  Диссертацад дараах шаардлага тавина:  
15.2  Диссертац нь тухайн салбарын мэдлэгт холбогдохуйц зорилтыг тодорхойлж шийдсэн,  эсвэл улс орны нийгэм, эдийн засагт холбогдолтой практик асуудлыг шинжлэх ухааны үндэслэлтэй (арга, аргачлалын дагуу нотлон)-гээр шийдсэн байх;
15.3  Докторант дэвшүүлж буй шинэ шийдлийн үндэслэлээ нарийвчлан нотолсон, урьд өмнө хийгдсэн мэдэгдэж буй бусад шийдлүүдтэй харьцуулж, шинэлэг талыг шүүмжлэлтэйгээр нээн харуулсан байх;
15.4  Диссертацыг  монгол хэлээр бичнэ. Диссертацын товч танилцуулгыг англи хэл дээр 3 хуудаст багтаан бичиж, диссертацын эцэст хавсаргана. 
15.5  Зохих загвар шаардлагыг баримталсан, дотоод нэгдэлтэй, шинжлэх ухааны судалгааны найруулгын хэм хэмжээний дагуу бичсэн байх.
15.6  Диссертацад хэвлэн нийтэлсэн бүтээлүүдийнхээ жагсаалтыг хавсаргана. 
15.7  Диссертацийн ерөнхий бүтэц, нэгдсэн форматыг ЭШСДА-наас тодорхойлж мөрдүүлнэ.  Диссертац нь тухайн нэгдсэн форматын дагуу А4 хэмжээтэйгээр, 100-гаас багагүй хуудастай байна.
15.8  Докторантын хүсэлт, Докторын зэрэг хамгаалуулах Зөвлөлийн бүрэлдэхүүний олонхийн зөвшөөрснөөр диссертацыг ажлыг англи хэл дээр бичиж, хамгаалах ажлыг англи хэл дээр явуулж болно.  
Арван зургаа. Диссертацад иш татахад тавих шаардлага
16.1  Докторант диссертацад ашигласан материал болон тодорхой үр дүнгийн зохиогч ба  эх сурвалжийг заавал иш татна. Энэхүү иш татах шаардлага нь өөрөө дангаар болон бусадтай хамтран хийсэн эрдэм шинжилгээний ажлын хувьд ч мөн хамаарна.
16.2  Диссертацын ном зүй гэсэн хэсэгт зөвхөн уг ажилд иш татсан бүтээлүүдийг тусгана. Хэрэв өөр судлаачийн диссертац болон судалгааны материалаас ишлэл хийлгүйгээр ашигласан нь тогтоогдвол тухайн хэсгийг хамгаалалтад тооцохгүй. 
Арван долоо. Судалгааны үр дүнг хэвлүүлэхэд тавих шаардлага
17.1 Докторант суралцах хугацаандаа өөрийн сэдвийн дагуу хийсэн судалгааны ажлын үр дүнгээр гадаад, дотоодын эрдэм шинжилгээний хурал, семинарт илтгэл тавьж, судалгааны ажлыг хэвлүүлэх түвшинд хүрсэн эсэх талаар семинараас албан ёсны дүгнэлт гаргуулсан байна. 
17.2  Гадаадын эрдэм шинжилгээний хурлын бүрэн эмхтгэлд эсвэл гадаадын мэргэжлийн сэтгүүлд 1-ээс доошгүй эрдэм шинжилгээний өгүүлэл хэвлүүлсэн байна.
17.3  Шинжлэх ухааны тухайн чиглэлийн мэргэжлийн үнэлгээнд үндэслэн шилж сонгон хэвлэдэг эрдэм шинжилгээний бие даасан сэтгүүлд 3-аас доошгүй эрдэм шинжилгээ судалгааны бүтээл хэвлүүлсэн байна. 
17.4  Энэхүү журмын 17.1-17.3 заалтуудад тавигдсан шаардлагыг докторант хангаагүй бол диссертацыг Докторын зэрэг хамгаалуулах зөвлөлийн хурлаар хэлэлцэхгүй.
Арван найм. Диссертацыг хүлээн авах ба хэлэлцэх
18.1  Диссертацын эхний хувилбарыг зөвлөх комисс хэлэлцэн диссертацад тавигдах үндсэн шаардлагыг хангасан эсэх талаар шүүн хэлэлцэж дүгнэлт гаргана. Зөвлөх комисс хурлын протоколыг заавал хөтөлнө.
18.2  Зөвлөх комиссын хурлын протоколыг үндэслэн докторантын диссертацыг  урьдчилсан хамгаалалтад оруулах асуудлыг тэнхим, тэнхимийн мэргэжлийн зөвлөлийн өргөтгөсөн хурлаар хэлэлцэж  ямар үр дүнд хүрсэн, баталсан зүйлс нь үнэн эсэх, шинжлэх ухаанд өмнө нь хийгдсэн эсэх, юугаараа шинэлэг болох, бусад судлаачдын бүтээл, дүгнэлтээс зөв ишилсэн шууд хуулбарлан ашиглаагүй болохыг батламжилсан баталгаа бичиг гаргана.  
18.3  Тэнхимийн хурлаас гаргасан санал зөвлөмжийг зөвлөх комиссоор хэлэлцэж, диссертацад тусгасан тохиолдолд зөвлөх комисс дахин хэлэлцэж протокол хөтөлнө. 
18.4  Тэнхимийн өргөтгөсөн хурлын дүгнэлт, холбогдох зөвлөмжийг бүрэн хэрэгжүүлсэн нөхцөлд Зөвлөх комиссын протоколыг үндэслэн урьдчилсан хамгаалалт хийлгэхээр тухайн мэргэжлийн тэнхим нь тодорхойлж, саналаа СЭЗДС-ийн Эрдмийн зөвлөлд өргөн барина.
18.5  Диссертацын хураангуйг уг ажлын үндсэн агуулга, нээсэн, тогтоосон үр дүн, дэвшүүлсэн санаа, дүгнэлтээ товч дурдаж, зохиогчоос онол, практикт оруулсан хувь нэмэр, судалгааны шинэлэг тал зэргийг тусгаж диссертацын үндсэн бүтцийн дагуу бэлтгэнэ. Хураангуйд судалгааны ажлаараа хэвлүүлсэн бүтээлийн жагсаалтыг гаргаж, эхийг хавсаргана. Хураангуй нь 5 хувь байна.  Диссертацад орсон тоо баримт, материалыг хэрхэн цуглуулсан, хамаарал болон дүгнэлтүүдийг хэрхэн яаж гаргасан тухай зөвлөх профессорууд хамтарсан дүгнэлт бичсэн байна. 
18.6  Урьдчилсан хамгаалалтад оруулахаар өргөн барих шаардлагыг хангасан диссертацын 2-оос доошгүй хувь дээр удирдагч, зөвлөх профессорууд гарын үсэг зурна. СЭЗДС-ийн ЭШСДА-наас гаргасан нэгдсэн форматаар диссертацыг бэлтгэж ЭШСДокторантурын албанд тушаана. 
18.7  СЭЗДС-ийн Эрдмийн зөвлөлийн дарга нь диссертац болон холбогдох материалтай  танилцаж Эрдмийн зөвлөлийн өргөтгсөн хурлаар оруулах шийдвэр гаргана. 
18.8  Эрдмийн зөвлөлийн дарга 2 шүүмжлэгчийг томилно.
18.9  СЭЗДС-ийн Эрдмийн зөвлөл нь гишүүд болон өргөтгөсөн хуралд оролцох тухайн мэргэжлийн эрдэмтдийн бүрэлдэхүүнтэйгээр хуралдаж докторантын диссертацын урьдчилсан хамгаалалтын ажлыг явуулна. Энэ хурлаар дүгнэлт,  бүтээлүүд нь докторантын судалгааны үр дүн мөн эсэхэд хяналт тавина.  
18.10 Эрдмийн зөвлөл нь диссертацыг жинхэнэ хамгаалалтад оруулах шийдвэрээ гаргасан тохиолдолд  докторант урьдчилсан хамгаалалтаас гаргасан санал шүүмжлэлийг ажилдаа бүрэн тусгаж  шаардлагатай нэмэлт, засвар, сайжруулалт хийж зөвлөх комиссоор оруулах бөгөөд зөвлөх комиссоос  хурлын протокол хөтөлнө. 
18.11 Хамгаалахад ороход бэлэн болсон диссертацыг  хамгаалуулах зөвлөлийн гишүүний тоогоор бэлтгэнэ. Диссертацын 2-оос доошгүй хувь дээр удирдагч, зөвлөх профессорууд гарын үсэг зурна.
18.12 Эрдмийн зөвлөлийн өргөтгөсөн хуралдаанаар диссертацыг жинхэнэ хамгаалалтад  орох шаардлага хангаагүй гэж үзсэн тохиолдолд докторант нь 2-оос доошгүй сарын дараа дахин урьдчилсан хамгаалалтад нэг удаа орох эрхтэй. Дахин шаардлага хангаагүй тохиолдолд 1 жилийн  дотор дахин  нэг удаа урьдчилсан хамгаалалтад орох  эрхтэй. 
18.13 Урьдчилсан хамгаалалт хийснээс хойш 1 сарын дотор багтаан Докторантурын хороонд жинхэнэ хамгаалалт хийлгэхээр өргөн барина.  
18.14 Жинхэнэ хамгаалалтад өргөн барих диссертацид холбогдох дараах материалуудыг бүрдүүлэн СЭЗДС-ийн эрдэмтэн нарийн бичгийн даргад ирүүлнэ.  
-  хамгаалалтад орохыг хүссэн докторантын өргөдөл
-  докторантын магистрын зэргийн дипломын нотариатаар баталгаажуулсан хуулбар, 
-  докторантын мэргэжлийн нэгдсэн шалгалт өгч тэнцсэн тухай нотолгоо 
- сургалтын төлөвлөгөөний дагуу судалсан хичээлүүдээс бүрдүүлбэл зохих багц цаг цуглуулсныг 	нотолсон дүнгийн хүснэгт,  СЭЗДС-ийн захирлын тодорхойлолт
-  хамгаалах зөвлөлийн гишүүдийн тоогоор хэвлэсэн диссертац
- диссертацыг хамгаалалтад оруулахыг зөвшөөрсөн Эрдмийн зөвлөлийн өргөтгөсөн хурлын явцын протокол, дүгнэлт
- докторантын диссертац хамгаалалтад  бэлэн болсныг нотолсон удирдагчийн дүгнэлт, зөвлөх комиссын хуралдаануудын протоколууд
- диссертацад холбогдох судалгааны үр дүнгийн талаар зохих мэргэжлийн сэтгүүлд хэвлүүлсэн 	докторантын бүтээлийн жагсаалт зэрэг болно.
18.15 Эдгээр материалуудтай танилцсан Докторантурын хороо диссертацыг хамгаалуулахад шаардлага хангасан гэж үзвэл мэргэжлийн эрдэмтдээс бүрдсэн 5-7  хүний бүрэлдэхүүнтэй хамгаалуулах зөвлөлийн гишүүдийн нэрсийг БСШУ-ы сайдад санал болгоно.
Арван ес.  Докторын диссертацын хамгаалалт
19.1  Докторын диссертаци хамгаалуулах зөвлөл БСШУ-ны Сайдын баталсан “Докторын зэрэг хамгаалуулах зөвлөлийн ажиллах журам”-ыг баримтлан диссертацыг хамгаалуулах үйл ажиллагааг гүйцэтгэнэ. 
19.2  Зохиогч диссертацынхаа хувийг Үндэсний номын сан, Мэдээллийн технологийн үндэсний парк, түшиглэсэн болон докторантын суралцсан сургуулийн номын санд заавал хүлээлгэн өгнө. 
19.3  Сургууль диссертацыгг мөн электрон хэлбэрээр авна.
19.4  Сэдвээ хамгаалж чадаагүй докторант 2 жилийн дотор дахин 1 удаа хамгаалж болно.
Хорь.  Докторын зэрэг олгох шийдвэр
20.1 Сургалтын хөтөлбөрийг дүүргэсэн, диссертацаа амжилттай хамгаалсан, диссертацаа  хянан засварлаж эцэслэн СЭЗДС-ийн ЭШСДАлбанд 3 хувь болон Үндэсний номын сан, Мэдээллийн технологийн номын сан, бусад их дээд сургуулиудын номын санд хүлээлгэн өгсөн болон сургуулийн бусад шаардлагыг  хангасан докторантад захирлын тушаалаар докторын зэрэг олгохоор шийдвэрлэнэ. 

ДОКТОРЫН ЗЭРЭГ ХАМГААЛУУЛАХ
3ӨВЛӨЛИЙН ДҮРЭМ
Нэг. Нийтлэг үндэслэл
1.1 Докторын зэрэг хамгаалуулах зөвлөл (цаашид "Зөвлөл" гэнэ ) байгуулах, тэдгээрийн эрх үүрэгтэй холбоотой нийтлэг харилцааг зохицуулахад энэ дүрмийн зорилго оршино.
1.2 Докторын зэрэг хамгаалуулах үйл ажиллагааг шинжлэх ухааны тодорхой чиглэлээр эрдэм шинжилгээ, сургалтын ажлыг тогтвортой эрхэлж буй нэг их сургууль (цаашид "түшиглэсэн сургууль" гэнэ) дээр түшиглэн шинжлэх ухааны энэ чиглэлээр докторын сургалт эрхэлдэг нийт байгууллагад үйлчлэх чиглэл баримтлан зохион байгуулна. Аль их сургууль ямар салбар, чиглэлээр докторын зэрэг хамгаалуулах үйл ажиллагааг эрхлэхийг боловсролын асуудал эрхэлсэн төрийн захиргааны төв байгууллага тогтооно. 
 
                                                Хоёр.Зөвлөл байгуулах
2.1 Докторын зэрэг хамгаалуулах ажлыг мэргэжлийн удирдлагаар ханган зохицуулах үүрэг бүхий Докторантурын хороог Боловсролын асуудал хариуцсан сайдын тушаалаар түшиглэсэн сургуулиуд дээр гурван жилийн хугацаагаар байгуулна. 
2.2 Докторантурын хорооны бүрэлдэхүүнд түшиглэсэн сургуулийн докторын зэрэг хамгаалуулах чиглэлд хамаарах их сургуулийн докторын сургалт эрхэлсэн нэгжийн удирдлага, эрдэмтэд орно.
2.3 Докторантурын хороо нь дарга, орлогч дарга, нарийн бичгийн дарга, гишүүд гэсэн бүтэцтэй байна. 
2.4 Докторантурын хорооны дарга нь түшиглэсэн сургуулийн холбогдох мэргэжлийн тэнхимийн эрхлэгч, нарийн бичгийн дарга нь түшиглэсэн сургуулийн орон тооны ажилтан байна. 
2.5 Докторантурын хороо дараах эрх, үүрэгтэй:
      2.5.1Холбогдох сургуулийн мэргэжлийн тэнхимүүдтэй хамтран тухайн сургалтын салбар, чиглэл болон ойролцоо чиглэлээр судалгаа шинжилгээний ажил эрхэлдэг докторын зэрэгтэй багш, эрдэмтдийн нэрсийн жагсаалт гаргаж, Зөвлөлийн гишүүнээр томилж болох хүмүүсийн сан бүрдүүлэх; 
     2.5.2. Зөвлөлийн гишүүнд тавигдах шаардлага хангасан эрдэмтэдээс сонгон Зөвлөл байгуулах санал боловсруулж Боловсролын асуудал хариуцсан сайдад танилцуулж батлуулах; 
2.6.Докторантурын хороо нь өөрийн үйл ажиллагаатай холбоотой бичиг баримтыг түшиглэсэн сургуулийн докторын сургалт эрхэлсэн нэгжид хүлээлгэн өгнө. 
 
2.7.Докторантурын хороо нь үйл ажиллагааныхаа товч тайлан, холбогдох мэдээг жил бүрийн 7 дугаар сарын 1-ний дотор боловсролын асуудал эрхэлсэн төрийн захиргааны төв байгууллагад гаргаж өгнө. 
2.8.Докторантурын хорооны дарга уг хороо үйл ажиллагаа явуулах нөхцлийг хангах, хорооны бүрэлдэхүүний ажил үүргийг хуваарилж, гүйцэтгэлийн хяналт тавих, хорооны эрх мэдлийн асуудлаар хороог төлөөлөн холбогдох байгууллагатай харилцана.
 
                            Гурав.Зөвлөлийн бүрэлдэхүүн
 
3.1.Зөвлөлийн бүрэлдэхүүн нь уг зөвлөлд хамаарах сургалтын  салбар, чиглэл, тухайн докторант (Цаашид “горилогч” гэнэ)-ын диссертацын сэдвийн чиглэлээр мэргэшсэн буюу ойролцоо чиглэлээр  судалгаа шинжилгээний ажил идэвхитэй эрхэлдэг, докторын зэрэгтэй хүмүүс байна.
 
3.2.Зөвлөл нь дарга, орлогч дарга, нарийн бичгийн дарга, гишүүд гэсэн нийт 5-аас доошгүй хүний бүрэлдэхүүнтэй байх бөгөөд Зөвлөлийн нарийн бичгийн дарга нь түшиглэсэн сургуулийн орон тооны ажилтан байна. Горилогчийн удирдагчийг Зөвлөлийн бүрэлдэхүүнд оруулахгүй. 
 
3.3.Горилогчийн судалгааны ажлын төлөвлөгөө, онолын судалгааны тойм, судалгааны арга зүйг тус тусад нь хэлэлцэж, санал дүгнэлт өгөх чиг үүрэг бүхий удирдагчийг оролцуулан 3 эрдэмтний бүрэлдэхүүнтэй Зөвлөх комиссыг тухайн их сургууль холбогдох Докторантурын хороотой зөвшилцөн байгуулна. 
3.4.Зөвлөлийн бүрэлдэхүүний гуравны нэгээс багагүй нь мэргэжлийн өөр тэнхим, сургуулийн төлөөлөл байна.
3.5.Зөвлөлийн дарга Зөвлөлөөс үйл ажиллагаа явуулах нөхцлийг хангах, зөвлөлийн хуралдааны хугацааг товлох, бусад бүрэлдэхүүний ажил үүргийг хуваарилж, гүйцэтгэлийн хяналт тавих үүрэг хүлээж, Зөвлөлийн эрх мэдлийн асуудлаар түүнийг төлөөлөн холбогдох байгууллагатай харилцана.
 
Дөрөв.Зөвлөлийн үйл ажиллагаа
 
4.1.Зөвлөл нь горилогчийн судалгааны явцыг хэлэлцэж зөвлөмж, удирдамжаар хангах, түүний бичсэн диссертацыг шүүн хэлэлцэж, дүгнэлт гаргах үндсэн үүрэгтэй.
 
4.2.Зөвлөл үйл ажиллагааныхаа ил тод байдлыг хангана. Зөвлөл нь ээлжит хуралдааны тухай зарыг түшиглэсэн сургууль, горилогчийн суралцаж буй сургуулийн хамт олонд урьдчилан мэдээлдэг байна.
 
4.3.Зөвлөл бүхий л үйл ажиллагаагаараа горилогч диссертацаа хамгаалахад шаардлагатай мэдээлэл, хамгаалалттай холбоотой асуудлаар зөвлөгөө авах боломжоор хангана.
 
4.4.Горилогчийн хүсэлт, Зөвлөлийн бүрэлдэхүүний дийлэнх олонхийн зөвшөөрснөөр диссертацыг англи хэл дээр бичүүлж, хамгаалалтыг англи хэл дээр явуулж болно. Зөвлөлийн дийлэнх олонхийн саналаар англи хэл дээр хамгаалалт явагдаж болно. 
 
4.5.Зөвлөл диссертацыг бүх талаас нь бүрэн гүйцэд, бодитой шүүн хэлэлцэх, горилогчийн бүрдүүлсэн материалд дүгнэлт өгөхөд шаардлагатай материалыг холбогдох байгууллагаас лавлах, гаргуулан авах эрхтэй.
 
 
4.7.Зөвлөл болон Зөвлөх комисс нь үйл ажиллагааныхаа товч тайлан, хуралдаануудтай холбоотой бичиг баримт, холбогдох мэдээг түшиглэсэн сургуулийн докторын сургалт эрхэлсэн нэгжид хүлээлгэн өгнө. 
 
4.8.Зөвлөл энэхүү дүрмийн 5.2-т заасан материалыг хүлээн авсан тухай тэмдэглэл хөтөлнө.
 
Тав.Диссертацыг Зөвлөл дээр шүүн хэлэлцэх
 
5.1.Диссертацын хамгаалалтыг Зөвлөлийн нээлттэй хуралдаанаар зохион байгуулна. Улсын нууцтай холбоотой диссертацыг Зөвлөлийн хаалттай хуралдаанаар хэлэлцэнэ.
 
5.2.Холбогдох сургууль доорх материалыг Зөвлөлд ирүүлнэ:
      5.2.1.Хамгаалалтад орохыг хүссэн горилогчийн өргөдөл;
      5.2.2.Горилогчийн магистрын зэргийг гэрчлэх дипломын нотариатаар гэрчилсэн хуулбар;
      5.2.3.Горилогч докторын нэгдсэн шалгалт, гадаад хэлний шалгалт өгч тэнцсэн тухай нотолгоо;
      5.2.4.Сургалтын төлөвлөгөөний дагуу судалсан хичээлүүд, дүн, зохих багц цаг цуглуулсныг нотолсон  холбогдох сургуулийн захирлын тодорхойлолт ;
      5.2.5.Зөвлөлийн гишүүдийн тоогоор хэвлэсэн диссертац;
      5.2.6.Диссертац гүйцэтгэсэн сургуулийн сургалтын журмын дагуу хамгаалалтад оруулахыг зөвшөөрсөн дүгнэлт;
      5.2.7.Горилогчийн диссертац хамгаалалтад бэлэн болсныг нотолсон удирдагчийн дүгнэлт;
      5.2.8.Диссертац бичих явцдаа түүний үр дүнгийн талаар зохих мэргэжлийн сэтгүүлд хэвлүүлсэн горилогчийн бүтээлүүд (биет байдлаар хавсаргана);
      5.2.9.Түшиглэсэн болон суралцаж буй их сургуулийнхаа номын санд нийтэд танилцуулах зорилгоор диссертац тавьсан тухай тодорхойлолт.
 
5.3.Зөвлөлийн дарга материалыг хүлээж аваад Зөвлөлийн орлогч дарга, эсхүл нарийн бичгийн даргаар энэхүү дүрмийн 5.2-д дурдсан материалын бүрдэл, тэдгээрийн үнэн зөв байдлыг шалгуулж,  дүгнэлт гаргуулна. 
 
5.4.Зөвлөлийн дарга материалыг хүлээн аваад Зөвлөлийн бүрэлдэхүүнээс 2 хүртэл хүнийг томилон диссертацад шүүмж бичүүлж болно. 
 
5.5.Диссертац хамгаалах хуралдааныг өргөдөл хүлээн авснаас хойш 45 хоногийн дотор зохион байгуулна. Зөвлөлийн дарга горилогчтой тохиролцон хуралдаан болох газар, өдөр, цагийг товлож, хуралдаан болохоос 14-өөс доошгүй хоногийн өмнө түшиглэсэн сургууль, горилогчийн суралцаж буй сургуульд мэдэгдэнэ. Зөвлөлийн дарга  горилогчийн ирүүлсэн диссертацыг хамгаалалт болох өдрөөс 14-өөс доошгүй хоногийн өмнө Зөвлөлийн нийт бүрэлдэхүүнд хүргэнэ.
 
5.6.Зөвлөлийн хуралдаанаар горилогчийн диссертац нь диссертацад тавих шаардлага хангасан бүтээл болж чадсан эсэх талаар дүгнэлт гаргана.
 
Зургаа.Зөвлөлийн хуралдаан
 
6.1. Зөвлөлийн хуралдааныг гишүүдийн 75 ба түүнээс дээш хувийн ирцтэйгээр хийнэ.
 
6.2. Зөвлөлийн хуралдааныг зөвлөлийн дарга, түүнийг эзгүйд зөвлөлийн орлогч дарга удирдана.       
       
6.3.Зөвлөлийн нарийн бичгийн даргын эзгүйд Зөвлөлийн даргын шийдвэрээр аль нэг гишүүнийг түр хугацаагаар нарийн бичгийн даргын үүрэг гүйцэтгүүлэхээр томилно.
 
6.4. Зөвлөлийн дарга, орлогч дарга хоёул эзгүйд Зөвлөлийн хуралдаан хийхгүй.
 
6.5.Зөвлөлийн хурлын шийдвэрийг нууц санал хураалтын дүнг үндэслэн гаргана. Горилогчийн диссертац зөвлөлийн хуралдаанд оролцогчдын 75-аас доошгүй хувийн эерэг санал авсан тохиолдолд уг диссертацыг хамгаалсанд тооцно.
 
6.6.Зөвлөлийн хуралдаанд оролцолгүйгээр урьдчилж санал өгөх, хуралдаанд ирсэн боловч хуралдаан дуусахаас өмнө гарсан гишүүн урьдчилж санал өгөхийг тус тус хориглоно.
 
 
                                    Долоо.Зөвлөлийн хурлын зохион байгуулалт
 
7.1. Зөвлөлийн хуралдааныг доор дурдсан дарааллаар зохион байгуулна. Үүнд:
         7.1.1.Хуралдааныг Зөвлөлийн дарга нээж, хэлэлцэх асуудлыг танилцууах;
         7.1..2.Горилогчийн талаар Зөвлөлийн нарийн бичгийн дарга танилцуулах;
         7.1.3.Горилогч дисертацынхаа үндсэн үр дүнг товч илтгэх;
         7.1.4.Шүүмжлэгч томилсон бол түүний шүүмжийг сонсох; 
         7.1.5.Зөвлөлийн гишүүд болон хуралдаанд оролцогчид горилогчид асуулт тавьж, хариулт авах, мэтгэлцэх;
         7.1.6.Зөвлөлийн гишүүд диссертацын талаар дүгнэлтээ хэлэх;
         7.1.7.Тооллогын комиссыг сонгон батлах;
         7.1.8.Гишүүдэд саналын хуудас тарааж санал хураах;
         7.1.9.Тооллогын комисс нууц санал хураалтын дүнг танилцуулах;
         7.1.10.Тооллогын комиссын саналыг үндэслэн горилогчийн диссертацын  талаарх дүгнэлтийг баталсан  шийдвэр гаргах;
         7.1.11.Зөвлөлийн дарга хуралдааныг хааж  үг хэлэх.
 
7.2.Зөвлөлийн гишүүдийн санал өгөх хуудас хавсралт 1 –д заасан хэлбэртэй байна.

7.3.Зөвлөлийн хуралдааны тэмдэглэлд хуралдаан болсон он сар өдөр, газар, байр, хурал эхэлсэн, дууссан цаг, минут, хуралдаанд оролцсон бүрэлдэхүүний нэр, ирээгүй хүмүүсийн шалтгаан, ирцийн хувь, шүүн хэлэлцсэн диссертацын сэдэв, хуралдааны явц, асуулт, хариултыг заавал тусгана. Тэмдэглэлийг зөвлөлийн нарийн бичгийн дарга хөтөлж, тэмдэглэлд хуралдаан даргалагч, нарийн бичгийн дарга гарын үсэг зурна.
Найм.Зөвлөлийн зардал
            
            8.1.Зөвлөлийн болон хуралдааны зардлыг    горилогчийн суралцаж буй сургууль хариуцна.         


